HONDARRIBIKO UDALA

Hondarribiko Udala - Euskara Batzordea

Merkatu Txikia

SALGAI : Hozgailu kamara. Neurriak : 3,16 X 3,16 X 2,45. Panelak. Berria.
9.000€ (negoziagarriak). Tel. 615004047

Hementxe lehenengoa! Anima zaitezte zuek ere Hondarribia Aldizka-
riaren MERKATU TXIKIAnN parte hartzera!

I-lragarkiak gehienez 20 hitzekoa beharko du izan (edo luzeegia bada, guk laburtu beharko dugu), eta telefono edo ko-
rreo elektronikoa, derrigorrez, izango ditu barne.

2-Testua HILERO bidali beharko da, norbaitek hilabete bat baino gehiagoz segidan iragarki berdina jartzea nahiko balu
ere. Hilean jasotakoak aterako dira hurrengo alean.

3-Hondarribia Aldizkariak ez du inongo erantzunkizunik hartuko salmenta, erosketa edo trukeetan gertatzen diren
arazoen gainean, eta iragarkien egiazkotasunaren erantzule bakarra, igorri duen pertsona izango da. Partikularren arteko ha-
rremanean suerta litezkeen arazoak ez dira gure ardura izango.

Bidali zuen iragarkien testua (publikatuko dena, telefono edo e-postarekin) eta honekin batera, zuen izen-abizenak, hondarri-
bia.aldizkaria@gmail.com helbidera edo bestela, postaz, Gabinete de comunicacion ZIF 2008 s.l. - Auzolan kalea,

2 20303 Irun helbidera (“Merkatu Txikia” gutun-azalean edo mezuaren izenburuan jarrita, beti).

OHARRA: Hurrengo alerako iragarkiak jasotzeko epe muga abenduaren 7a izango da.

Harpidetza txartela

Hemendik aurrera HONDARRIBIA aldizkaria zure etxean dohainik jaso nahi baduzu,
bete ezazu harpidetza txartel hau eta bidali edo eraman Udalatxeko Euskara Zerbitzura.

|Izen-Abizenak:
Helbidea:
Telefonoa:

Argitaratzailea: Euskara batzordea Kolaboratzaileak: Naroa Susperregi, Cristina Ra-
Erredakzioa: Xabier Sagarzazu mos, Koldo Ortega, Miren Arrigain, ].M Mendizabal,
Diseinua: Leire Ruiz de Angulo Fermin Olaskoaga.

Koordinatzailea: Zif Comunicacion Inprimategia: Antza.

HONDARRIBIAk ez du bere gain hartzen aldizkarian adierazitako esanen eta eritzien ondorioak.

HILEROKO HIRUGARREN IGANDEAN MUSIKA ETA
DANTZA EKIMENA ABIAN DA MAIATZERA ARTE

URRIAREN 16AN DAMARRI KALEKO PLAZATXO BERRIAN,TALDE MAJOA ARITU ZEN DANTZAN XABIER SAGARZAZU

Zumardikoak Kultur Elkarteak eta
Meakako Adixkideak dantza tal-
deak bultzatu dute Udalak lagun-
duko duen ekimen berri hau

Dagoeneko finkatua dago gure artean
hileroko bigarren igandean egin ohi den
Kalean Kantuz, euskal abestiak gogora
ekarri eta taldean abesteko ekimena.

Antzeko ildoari jarraituz, Zumardikoak
Kultur Elkarteak eta Meakako Adixkideak
dantza taldeak ekimen berri bat abiatu
dute, Musika eta Dantza Herri Jardunal-

diak izenarekin. Hauen helburua, hilean
behin jendea euskal dantzak dantzatzera
elkartzea da, jai giro informalean eta disfru-
tatzeko asmoarekin.

Ekimena urriaren |6an egin zuten lehenen-
go aldiz, Santa Maria ateaurre inguruan, Da-
marri kalearen hasieran sortu den plazatxo
berrian. Lehenengo egun hartan, 30en bat
lagun elkartu ziren, eguraldi onak lagunduta,
mutxikoak dantzatzera.

Hasiera ezin hobea izan du beraz gure he-
rrian euskal kulturaren zati garrantzitsua

diren dantzak berreskuratu eta bide ba-
tez igande eguerdi ederrak disfrutatzeko
helburua duen ekimenak.

Musika eta Dantza Herri Jardunaldiak hi-
leroko hirugarren igandean egingo dira,
momentuz datorren urteko maiatzera
arte eta Udalaren laguntza izango dute.
Datozen hitzorduak, beraz, azaroaren
20an, abenduaren 18an eta urtarrilaren
| 5ean izango dira.

Zorionak hemendik antolatzaileei eta
animatu zaitezte parte hartzera!

Herrian Barrena K]

BERTSOEK, KANTUAK ETA ANTZERKIAK EMAN
DIETE HASIERA NEGUKO JARDUNALDIEI

JENDE MORDOA ELKARTU ZEN GIPUZKOA PLAZAN KALEAN KANTUZ EGIN ETA GERO BAZKALTZERA XABIER SAGARZAZU

Anjel Lertxundi idazlea ere gure
artean izan da Euskara, eskarmen-
tutik hitzaldia emateko eta jar-
dunaldien programak jarraipena
izango du datozen asteetan

Urriaren 29an Gipuzkoako Bertsolari
Txapelketak final laurdenetako geldiunea
egin zuen Hondarribiko Jostaldi fron-
toian eta Udalak lagundutako ekitaldi
honekin eman zitzaien hasiera aurtengo
Neguko Jardunaldiei.

Udal Euskara batzordeak, berriz, haur,

gazte zein helduei zuzendutako kultur
ekitaldiak antolatu ditu, euskaraz eta eus-
kararen inguruan egiten diren jardunaldi
hauetarako.

Honela, azaroaren 3an Angel Lertxundi
idazle ezagunak hitzaldia eman zuen uda-
letxeko Areto Nagusian, Euskara, eskar-
mentutik izenburuarekin.

Jende kopuru polita elkartu zen euskal
narratibaren berriztatzaile nagusienetako-
tzat joa den oriotar idazlearen hitzak ent-
zuteko. Eta beste jende kopuru polita ere

elkartu zuen azaroaren |3an egin zen
Kalean Kantuzen edizio bereziak.

Oraingoan, azken urteetan egin den be-
zala, San Pedro kaleko ohiko kokalekua
utzi eta Gipuzkoa Plazan elkartu ziren
euskal kantuak abesteko zaletasuna du-
ten pertsona guzti horiek.

Ondoren, gainera, kantuan segitzeko
aukera izan zuten Klink elkartean egin
zen herri bazkarian. Bazkaltzeko, arrain
zopa, biribilkia saltsan, whisky tarta, kafea
eta kopa izan zituzten menuan.

BERTSOLARI TXAPELKETAK JOSTALDI EGIN ZUEN SAIOKO UNE BAT GPUNTUA.COM

Azaroak |5ean izan zuten Neguko Jardu-
naldiek antzerkiarekin lehenengo hitzor-
dua, Itsas Etxeko auditorioan, Galtzagorriei
to, IAaxito haurrentzako ikuskizunarekin.

Baginaren bakarrizketak lan entzutetsua
Amuten ikusgai izango da azaroaren |9an
19.30ean eta hilaren 24an, berriz ere Itsas
Etxean, Igor Elortzak eta Unai lturriagak
idatzitako Errautsak antzezlana ikusteko
aukera izango da, 20.00etan.

Gogoratu Euskal Txiste Grafikoen le-
hiaketako lanen erakusketa ere zabalik
dagoela eta honen sari-ematea azaroaren
26an egingo dela, 12.00etan udaletxeko
Areto Nagusian, eta Neguko Jardunaldiak
abendura ere luzatzen direla.

Programa osoa www.hondarribia.org udal
webgunean eskura daukazue. ANJEL LERTXUNDI, UDALETXEAN EMANDAKO HITZALDIAN XABIER SAGARZAZU

AIZPEA GAZTANDEGIAK IRABAZ]
DU HONDARRIBIKO X. IDIAZABAL
GAZTA LEHIAKETA

San Pedro kalean 33 salmenta postu jarri ziren Ostalaritza
elkarteak urriaren |6an antolatu zuen ekimenean

LEHIAKETAKO SARITUAK ETA EPAIMAHAIKIDEAK XABIER SAGARZAZU

Olaberriako Aizpea gaztandegiak irabazi
zuen urriaren |6an egin zen Hondarri-
biko X. Idiazabal Gazta Txapelketa.

Hogei gazta aurkeztu ziren lehiaketara eta
lan fina egin behar izan zuen epaimahaiak
irabazleak aukeratzeko.

Epaimahaian, Idiazabal jatorrizko izenda-
penarekin dastaketa batzordeko hiru kide
izan ziren (Bittor Rodriguez, Juan Jose
Martinez Vinaspre eta Marta Albisu), Txo-
min Sagarzazu eta Gregorio Berrotaran
Kultura eta Landa Garapenerako zinego-
tziak, Abarka jatetxeko Luis Mari Bujanda,
Ihaki Goikoetxea eta Marialui Garcia

kazetariak, Javier Garcia (Estatuko taber-
nari txapelduna) eta Goyo Bastida (Ami-
gusto blogaren egilea) izan ziren.

Azkenean, 2007 eta 2008. urteetan ira-
bazle izandako Mikel Etxezarreta eta Eli
Arrillagaren Aizpea gaztandegiak eraman
zuen txapela, 304 punturekin. Bigarren,
Idiazabalgo Aranburu elkartearen gazta
bat, 303 punturekin eta hirugarrena, Eula-
teko Ricardo Remiro nafarra, 302 puntu
lortu zituen gazta ketuarekin.

Eguraldi ederreko goiz hartan, guztira 33
gazta eta baserriko produktuen salmenta
postu jarri ziren San Pedro kalean.

Laburrean

-Bideak garbitzen. Hondarribiko
Landa Garapenarako udal departa-
menduak eta Behemendi Elkarteak
gure hiriko nekazal inguruetako bideen
garbiketa burutu berri dute azken as-
teetan, urteroko bigarren txandan.

Bide hauek hirigunekoak baino hestua-
goak izan ohi dira eta bertako bizila-
gunentzat zein paseatzen ibili ohi diren
pertsonentzat ere, garrantzitsua da
bideak garbi egotea, autoak ondo pasa
ahal daitezen eta ikuspena ere egokia
izan dadin, istripuak ekiditeko.

Egun hauetan, gainera, ehiza denboral-
dia hasia da eta ohi baino trafiko gehia-
go izaten da bide hauetan.

Guztira, 70 kilometroko luzera haina
duten bideak garbitu dira Arkoll, Zi-
mizarga, Akartegi, Montana eta Jaitzu-
biako auzoetan.

MANKOMUNITATEAK ETA UDA-
LAK ESKOLAKO AGENDA 21EKO
ESKARIEI ERANTZUN DIETE

Datorren urtetik aurera, ur-kontsumoaren kontsulta egin ahal
izango da Txingudiko Zerbitzuen webgunearen bitartez

IKASLEAK, UDALETXEAN ALKATEAREKIN EGINDAKO BILERAN XABIER SAGARZAZU

Joan den ekainean, Hondarribiko ikasleek
azken hiru urteetan ura eta hondakinen
inguruan egindako hausnarketa eta az-
terketaren ondorioen berri eman zieten
udal ordezkariei, jasangarritasunerako
Eskolako Agenda 2laren Eskolak-Udala
foroaren bilera egin zenean.

Oraingoan, azaroaren |0ean, Udalak eta
Txingudiko Zerbitzuen Mankomunitateak
orduan jasotako galdera eta iradokizunei
erantzuna eman diete, ikasleekin egindako
bilera berri batean.

Alde batetik, ur ekosistemari lotuta, Hon-
darribiko hondartzak dituen ISO 9001

eta 14001 ziurtagirien atzetik dagoen lana
azaldu zieten ikasleei.

Jaitzubiako paduren babesari buruz azal-
dutako kezkaren aurrean, laster oinezko
bideak egokitu, seinaleztapena berritu eta
banku eta eserlekuak konpontzeko lanak
egingo direla agertu zitzaien.

Era berean, Txingudiko Zerbitzuak aben-
duan birziklapenaren aldeko kanpaina
abiatuko dutela jakinarazi zen eta dato-
rren urtetik aurrera, mankomunitatearen
webgunean ur-kontsumoaren kontsulta
egin ahal izango dela jakin zuten ikasleek
Udaletxean egindako bileran.

Laburrean

-Langabezia,arinki behera. Gure
hiriko langabezia tasak puntu port-
zentual erdi batean behera egin zuen
urrian, %10,3tik %9,8ra.

Hilabete horretan lau pertsonak lana
aurkitu zuten eta Lanbideren zerren-
detan apuntatuta dauden hondarribia-
rrak 808 izatera pasa ziren.

Bidasoa eskualdean, guztira, 18 pertso-
na gehiago geratu dira langabe eta po-
pulazioaren araberako tasa %I 3,6ean
kokatu zen urriaren amaieran, Gi-
puzkoako %1 1,3 eta Euskal Autonomia
Erkidegoko %13,2aren aldean. Gure
lurraldean 19 pertsonatan jaitsi zen
langabezia eta EAEko osotasunean, 695
langabe gehiago zenbatu ziren.

Azken zazpi hilabeteetan Hondarribiak
datu positiboak izan ditu langabezia ta-
sari dagokionez. Guztira, 121 hondarri-
biar gutxiago daude apuntatuta ordutik
hona Lanbide zerbitzuaren bulegoe-
tako zerrendetan.

HIRU SARI LORTU BERRI DITUZTE HONDARRIBIKO
SUKALDARIEK PINTXO LEHIAKETETAN

KAIALDEKO OSCAR GONZALEZ ETA LUIS GARCIA ETA GOXODENDAKO CARLOS NUEZ ETA DAVID DE LA CALLE utzitakoa

Batzoki jatetxeak Erdi Aroko pin-
txo originalenaren saria lortu du
eta Kai Alde eta Goxodenda Valla-
dolid egin den Estatu osoko txa-
pelketan saritu dituzte

Badira zenbait urte hondarribiar sukalda-
riak pintxoen arloan maisu ditugula. Maki-
na bat sari lortuak ditu adibidez Gran Sol
tabernako Bixente Munozek, baina bera
ez dugu herrian arte honetan aspalditik
lan fina egiten ari den bakarra.

Honen adierazgarri dugu iraileko Euskal
Herriko txapelketan Goxodenda jatetxe-

lortutako saria, eta oraingoan, berriz ere
sariak lortu dituzte gure sukaldariek.

Alde batetik, azaroaren 7tik |Oera, Va-
lladoliden, Estatu osoko Pintxo eta Tapa
Lehiaketa egin zen. Han izan ziren gure
herriaren ordezkari Goxodenda, Gran
Sol eta Kai Alde jatetxea ere, eta hirueta-
tik bik sariak jaso zituzten.

Alde batetik, Goxodendako Carlos Nuez
eta David de la Callek lehiaketako pintxo
tradizional onenaren saria lortu zuten.
Bestetik, Kai Alde jatetxeko Oscar Gon-
zalez eta Luis Garciak, sailkapen oroko-

rreko hirugarren saria. Meritu izugarriak
biak, txapelketa hau Estatu osoan dagoen
garrantzitsuena eta maila altuenekoa bai-
ta pintxo eta mokau egileen artean.

Bestalde, Batzokiko Ifaki Gezala eta Pili
Martiarena izan ziren Hondarribiaren
ordezkari gure hiria barne duen Erdiko
Aroko Hirien Sareak antolatzen duen
pintxo lehiaketaren laugarren edizioan.

Lehiaketa Portugaleko Marvao hirian
egin zen azaroaren 5ean eta hondarri-
biarrek pintxo originalenaren saria lortu
zuten. Zorionak guztiei!

PARTE-HARTZE MARKA HAUTSI DU BERRIZ
DONIBANE LOHITZUNE-HONDARRIBIA PROBAK

PARTAIDEETAKO BAT, HELMUGARA IRISTEN BERE SEME-ALABEK LAGUNDUTA XABIER SAGARZAZU

Eguraldi onarekin burutu zen las-
terketa urriaren 23an eta 300 la-
gundik gora aritu ziren antolake-
tan, 2300 atleten beharrak asetu
eta segurtasuna bermatzeko

Ez da Behobia-Donostia entzetsua be-
zain jendetsua, baina Hondarribia Kirol
Taldeak eta Ur Jokok antolatzen duten
Donibane Lohitzune-Hondarribia laster-
ketak badu bere xarma eta izen ona.

Aurtengo edizioa urriaren 23an egin zen
eta beste behin, parte-hartze markak
hautsi zituen kirol proba honek, mugaren

bi aldetako 2.300 atleta bilduaz. Eta gai-
nera, proba herrikoi gisa, eliteko korrika-
lariei parte hartzeagatik aurretik diru ko-
puru finkoak ez ematearen filosofiarekin.

Parte hartzea nabarmenki gehitu zen ia-
zko 1800 korrikalariko errekorraren au-
rrean eta honek ere, antolaketan esfortzu
berezia behar izan zuen.

Guztira, Ur Jokok eta HKTk 300 pertso-
natik gora izan zituzten lanean, denak mu-
sutruk eta boluntario gisa, korrikalarien
beharrak asetu eta 21 kilometrotik go-
rako ibilbidean segurtasuna bermatzeko.

Kirol arloari dagokionez, Bernard Kitur
eta Agnes Cheber keniarrak izan ziren
XIV. Donibane Lohitzune-Hondarribia
lasterketa honetako irabazleak gizonezko
eta emakumezkoen mailetan.Azken hon-
tan, aipatzekoa ere Claudia Behobide
hondarribiarrak korrikarako egokiegia
ez zen goiz bero eta haizetsuan lortu
zuen bigarren postua.

Zorionak hemendik lasterketa herrikoi
honetan parte hartu zuten guztiei eta
nola ez, baita ere antolatzaileei, urtetik
urtera egiten dute lan finarengatik.

Jatetxea

Herrian Barrena (014

ETXEBIDEN AZAROA AMAITU AURRETIK

|IZENA

EMAN BEHAR DA MULIATEKO ALOKAIRURAKO

MULIATEKO ETXEEN OBRAREN IKUSPEGIA, TXIMISTAKO INGURUTIK HARTUTAKOA X.SAGARZAZU

Eusko Jaurlaritzak zozketatuko
ditu alokairuzko etxeak datorren
urteko uda aldera eta aurten egin
den errenta aitorpena kontuan
izango da bonboan sartzeko

Datorren udatik aurrera egingo du
Etxebide, Eusko Jaurlaritzaren etxebizit-
za elkarteak, Muliateko eremuan egongo
diren alokairuzko 25 etxeen zozketa.

Zozketa horretan parte hartzeko, aur-
tengo azaroaren 30a baino lehen Etxebi-
den izena emanda egon beharko dute

eskatzaileek, Udalak aditzera eman duen
informazioaren arabera.

Beraz, etxe hauetan interesatuta daude-
nek, oraindik Etxebiden izena eman ez
badute, hil honen amaierara arteko epea
dute Jaurlaritzaren eskatzaile zerrendeta-
ra apuntatzeko.

Horretarako, Donostiako Andia kaleko
13.ean Etxebidek duen bulegora jo ahal
da edo bestela, www.etxebide.info we-
bgunea erabili dezakete oraindik izena
eman ez duten hondarribiarrek.

Gainera, Hondarribiko Udalaren BAZ
bulegoaren bitartez ere dokumentazioa
aurkeztu ahal da.

Etxeen zozketan sartzeko, aurten egin
den errenta aitorpenean (2010.urteko
diru-sarrerei dagokienean) 3.000 eta
25.000 euro arteko kopurua gordina
edukitzea eskatzen da.

Gainera, 2009%ko martxoaren |8an gu-
txienez urte bete Hondarribian errolda-
tua egon izan izana eskatuko da, Udalak
eta Etxebidek hala adostuta.

Bereziki sargoritsua izan den egunaren
ostean, ilunabarrean, sofan etzanda aurki-
tu dut Ane, egongelako leiho guztiak zaba-
lik. Hitz egiteko gogo handirik gabe dirudi,
eta hondartzatik presaka alde egiteko, ga-
lerna arriskua ez beste arrazoiren bat ote
dagoen galdetu diot neure buruari. Jaten
ari den madariaren azken tantak izter go-
rrituen gainera erori zaizkio.

Ez du zirkinik ere egin, azala ukitze hutsak
min emango dion beldurrez. Hareatzan
eguzkia hartzeko asmoz etzan aurretik
azala kremaz igurtzi du, baina badirudi
denbora gehiegi eman duela, eta orain, iz-
terrak, eta bizkarra erreta dauzka.

Gorputza kizkurtu eta putz egiten du
izterretan frutaren uraren freskotasun
sentsazioa areagotzeko. Begira nagoela
kopetatik behera izerdi tantak irristatu
zaizkit.

Sargoria, trumoiaren aurrekaria. Izerdiak
azal gorrituan aurrez emandako krema
guritu du, eta orain larruazalak distiraka
daukat. Sofa estuan posturaz aldatze-
rakoan sorbaldako larru erreak tira egiten
dio Aneri.

Ez dago beste ikusmirarik arratsa erort-
zera datorren honetan: beroak galipota
eta legarrean mantxa beltzak eratzen ditu,
gureraino iristen den itolarri sentipena
areagotuz. Badirudi haizea altxatzen hasi
dela, eta horrek, itsasoaren etengabeko

ASPERTUA

jira-birek, kobazuloen pareta higatuen
aurka geroz eta bortitzago lehertzean,
ustez malkarraren sakonetik jaurtitako la-
guntza eskeko garrasi isil eta erostariekin
batera, ekar ditzakeen berrien zain gerat-
zen gara.

Auzokoek gure mugimendu guztiak ze-
latatu ahalko lituzkete ez balitz norabide
guztietan hamabost kilometroen bueltan
ez dela beste etxerik aurkitzen, eta ziur
bertan ez dela inor bizi.

Aspertua Hondartzatik abiatzen den
aldapan gora neska bat dakusagu. Hase-
rre, eskuak astintzen ditu. Nahigabetua
dirudi, eta horrek kuriositatea pizten digu
ezbairik gabe, Anek burua altxatzean be-
giak arrastiriaren magia geldoaz bustitzen
zaizkio.

Egongelako leihotzarrek eskaintzen digu-
ten ikusmira geldo eta trumoitsuan, ezus-
teko agerkundeak Aneren izter beltzara-
nak tenkatu ditu.

Nire eskua bere gerrian behera lerratzen
da.

Sofaren besoan etzan eta motots kolor-
getuak laztantzen dizkiot.

Une berean, neskaren atzetik, ia korrika,
mutil gazte bat agertu da.

- Joan zen mendeko 50. hamarkadako zu

ri-beltzeko drama erromantiko batetik
ateratako eszena zirudin, ez! -ekin nahi
izan diot elkarrizketari baina Anek ezent-
zunarena egin du-. Bikote krisia edo mai-
tasunaren berma!

Trumoia mehatxatzen duten hodei bel-
tzek eguzkia bere osotasunean irentsi
dutenean, mutilak, bere presentzia saihes-
teko lurrezko bidearen beste muturretik
urrats irmoz aurrera jarraitu duen neska
gaztea aurreratu eta azalpenak ematen
hasi zaizkio.

Bere gorputzaren lengoaiak behintzat,
bake-nahia islatzen du. Horretan lurraren
gainean aditurik bada, Ane eta biok gara.
Ziur.

- Udazkenaren etorrera balitz bezala, hai-
zeak orriak herrestan daramatza -tele-
bistan filma bat ikusten ari bagina bezala
darrait. Udazkenaren hasera goiztiarra
egiaztatzen ari naiz-. Zuhaitz guztiak biluz-
ten ari dira. Begira!

Anek buruaz baietz egitearekin batera
hatzarekin isiltzeko agindu dit, nire azken
aipuak ez baitio balio bikote gaztearen
inguruan hasi den eztabaidaren haria ja-
rraitzeko.

Arratsaren argia eta gauaren mehatxua
orpoz orpo elkarren aurka kolokan es-
kegi diren eguneko momentu bakar eta
aparta da. Hondartza urrunak milaka

Bordari Satarka g

ahotsez egiten du deiadar. Ergel galanta
banintz bezala sentiarazten nau biko-
te gaztearen liskarraren giro sentikorra
errankizun inozoekin hausteak.

Neska gazteak bikotearengandik alderatu
eta eskuekin belarri biak estaliz, mutilari
entzungor aurreratu zaio. Azken urre ko-
loreko argi-erlantzean elkar behatu diote
begietara, erauntsia areagotu aurreko
azken bake liparrean.

Bortxa handiko keinua da. Basatia.

Bere mustupilak bereizten ez ditudan
arren, oso neska ederra dela zin egingo
nuke: ibilera emetasunez gainezka, garaia
bezain lerdena da, bizkarra zuzen, bere
burujabetasunaren adierazle.

Mutilaren sabel gaineko zorrien joan-
etorriak irudika ditzaket, bere kemen eta
erabakimena guztiz zapuztua.

Une batez, ibiltzeari utzi gabe, bizkarrera
daramatzan galtzetako patrikatik ziga-
rreta bat atera, eta pizteko keinu sotilak,
guzti hartatik duintasunez onik ateratze-
ko hausnarketa bizi eta presatua aditzera
eman dit.

Keinu fin bakoitzaren azpitik, bere burua-
rekiko gehiegizko konfiantza nabari da.
Harrokeria. Haize zurrunbiloak hosto
eroriz inguratu du bikotea.

Elkarrekin daramagun bizitzaren filmake-
ta gidatzen duten ezkutuko faktoreetan
pentsatzeari ekiten diot. Benetan ema-
naldiaren hastapenetan aurkitzen garela
sinetsi nahi nuke, ikusle guztiok liluraz eta
pertsona hobeagoak izateko borondate
osoz beteko gaituen unea irudikatzeko gai
izan nahi nuke: attrezzoaren arduradunak
adore eta eroapen amaigabeaz mukuru,
kameraren albo banatara eskailera garaie

tatik udazkeneko orriak haizearen baitara
jaregiten, juxtu unearen tentsioak eskat-
zen duen abiadura aproposean, ez azka-
rrago, ezta motelago ere, airean kulunka
daitezen.

Haize irabiagailuen arduraduna. Argaz-
ki zuzendaria soilik ikusten dut unearen
xarmaz gozatzen argiaren angeluak eta
kameren fokatzeaz erabat ahaztuta.

Ez dakit zergatik asaldatzen nauten ideia
hauek.Agian jada ez naizelako istorioaren
gidoia zein pertsonaiekin eroso sentitzen
edo neure buruaren zama astunegia ger-
tatzen hasi zaidalako.

Baina Anek arreta handiz jarraitzen ditu,
sofan luze etzanda, kokotsa eskuineko es-
kuturrean bermatuta, ulertu nahiko luke.

Neskak pausoak bizkortu ditu, ez mutila
erabat atzean uzteko adina, ez baita ko-
rrikan hasi, egoera mendean duela jaki-
tun.

Ziurrenik ordea auto berean etorri dira,
eta norbaitek etsi egin beharko du bere
deman, hemendik ez baita garraio pu-
blikorik igarotzen, eta ordu hauetan ez
baitute, errepidearen bi norabideetan
beste autorik aurkituko.

Taxiak ere ez lirateke honaino etorriko
bidaiari bila.

Lipar batez mutilaren aurpegiera erabat
eraldatzen da, distantzia honetatik ere
aldaketa begi-bistakoa da; horrela amaitu
behar badu amai dadila lehenbailehen.

Burua hotz mantendu beharra dauka mi-
hiak ondoren damu izango duen zerbait
esango ez badu. Esperientzia okerretatik
etorkizunerako ezinbesteko irakatsi eta
eskarmentuak ondoriozta bailitezke.

Neska ia desagertu den bihurguneari be-
giratzen dio, erreboltak oraindik bururatu
ez zajon irtenbide berri eta justua eskaini
ahalko balio bezala.

Galera eta aldi berean lehia beteko sen-
tipen nabarmena igartzen da, inoiz behar
adina atseden hartzen ez duen ehiza zakur
amorratuaren begiratuan.

Supituki berriro filmaren barnean mur-
gilduta aurkitzen naiz, gizon-emakumeen
arteko komunikazioaren korronte epe-
letik guztiz baztertuta geratzeko zorian
bainago.

Juxtu zuzendariak behar nauen puntuan
aurkitzen naizela sentitzen dut. Nire
buruan soilik jotzen duen zitara lazgarri
bakarraren doinuak gatibu nau, ziur aski,
iazko gabonetako lurrin iragarki batetatik
oroituta.

Haizeak gure aurrean batetik bestera as-
tintzen dituen hostoak eta leiho irekieta-
tik egongelara sartzen zaigun hondartzako
harea ordea benetakoak dira.

Gizon-emakumeak erremediorik gabe
banatzen dituen leize zulora arrimatzera
nator neure borondatearen aurka.

Zoriontsua naizela errepikatzen diot
etengabe nire buruari, bat-batean urduri,
oraindik ustiatu gabeko kostaldean maite
dudan emakumearen motots margulak
laztantzen ari naizelako, baina guzti hau
inoiz amaitu egingo den ziurtasunak ingu-
ratzen nau eta ez dakit zer egin une hori
atzeratzeko.

Ez dakit nire esku dagoen ere.

- Zergatik ez ote da gelditu mutilaren azal

Jatetxea

penak entzutera aurre hartu dionean?

Mutilak zerbait esan nahi zion eta nahiko
damututa zirudien! -hautsi dut isiltasuna
nire ahotsean ziurtasuna islatu nahian.

Ez zait iruditu arestikoa bezain ateraldi
inozoa, baina Anek halere ez dit jaramo-
nik egin.

- Leher eginda nago eta ohera noa. Ba-
daezpada, erauntsia lehertzen bada ere,

lotarakoan itxi itzazu leihoak eta jaitsi
pertsianak.

Ez zen nire asmoa, baina Aneren ahots-
tinbreak gogaitua salatzen du. Jakin behar
dut ordea, eta buruarekin baietz erantzu-
tearekin batera errepikatzen diot:

- Zergatik ez ote da gelditu? Hitz eginez
baino ez dira arazoak konpontzen eta!
Ane logelatik atera da, aharrausika eta na
giak ateratzen.

Berehala, komuneko atearen danbatekoa
entzuten dut.

Ez dakit Aneren ondoren irten edo te-
lebistan ordubetez arreta ebatsiko didan
saioren baten bila hasi, hondartzatik ze-
torren bikotea gure ikusmiratik erabat
desagertu denez gero.

Supituki gaueko zarata eta hots guztiak
berezi ditzakedala ohartu naiz.

Leihoak ixtera jaiki naizenean, atarian
pilatzen hasi diren hostoen berdea egun
argitan bageunde bezala nabari da, zalant-
za barik, erauntsiaren erdigunean aurkit-
zen gara, noiz lehertuko zain.

- Zuhaitz guztiak biluzten ari ez dira ba!
-errepikatu dut berriro nire kautan, hitz
horietan zein gaitz ezkutatzen den Ane

horrela uxatzeko argitu asmoz.

Urrutira trumoi hotsen oihartzunak ent-
zuten dira haizea erabat geratu denetik.

Giroaren hezeak euria mehatxatzen du.
llunabarrean ehizara irteteko ohitura
duen katu nabarra leihora jauzi egin eta
aurreko hankekin egurrezko markoa ma-
rruskatzen hasi da.

Senaz daki gaur gauean hobe duela barau-
rik geratu.

Abereak, are gehiago basa-bizitza ezagut-
zen ez dutenak, aisa kikiltzen dira tximis-
tekin. Katua barrura bultzatu eta logelara
zuzendu naiz. la-ia, Anek lurrera amorruz
jaurti duela dirudien bikiniaren goiko par-
tearekin behaztopatu naiz.

Bere ondoan etzan nahiko nuke, ohean
sartzean iratzarriko ez dudan ziurtasunik
banu.

Geldik datza, loak ahalegin berezirik gabe
menderatu du gaurkoan, etxeratu garene-
tik buruan zerabiltzan zalantzak uxatuta.

Ez du, ohi bezala, aldizkari bat irakurri edo
ipodaren aurikularrak jantzita bizitza zu-
zenduko dion ahotsaren zain geratu be-
harrik izan, loa erakartzeko.

Masailak ferekatuko nizkioke lozorroan ez
balego. Ez. Bere masailetan nire fereken
beharra sentitzea nahiko nuke. Berdin
dio.

Bat-batean ispiluak gure irudia islatzean,
aurrez aurre bikote hunkigarri bat ikus-
teko behar etsia dut, elkarren konpainian
zahartzeko konforme diren gizon-emaku-
meak; baina ez ditut inondik inora aurkitu
eta oharmen horrek hemendik alde egite-
ra ez ote nauen behartzen galdetu diot

neure buruari. Ez dio axola. Aneri adats
beltza armiarma baten antzera zabaldu
zaio bizkarrean.

Lozorroan jarraitzen du eta ez naiz oroit-
zen noiz musukatu nuen lehendabiziko al-
diz, eta musu hark niretzako zein esanahi
hartu zuen, are gutxiago garai hartan nor
nintzela uste nuen edo nor izatera iritsiko
nintzela amesten nuen.

Bordari Satarka §J;

Kolaborazioa [I&)

“IZAN ZIRELAKO GARA,ETA
GARELAKO IZANGO DIRA”

Egilea: AMONAREN ILOBA

“Izan zirelako gara, eta garelako izango dira” zioen Bitoriano Gandiagak, eta ederki asmatu ere!. Orain, nire berrogeita urteak
beteak ditudala, kanpoko zoko guztietan goxotasuna aurkitu nahian behin eta berriz ibili eta gero, konturatzen naiz “egia” etxean
dagoela, egia gordina askotan, gogorra, garratza, baina egia.

Bai, aurretik ere esaera entzuna nuen, ez barneratua, ordea. Lehen ez zitzaidan gehiegi ardura nire aurrekoen bizitza, amonak zein
zuen laguna, attona zeinekin moldatzen zen ondo eta zeinekin gaizki, edo gurasoen anai-arreben arteko tira-birak. Denetarako
konponbidea kanpoan zegoela uste nuen, bertakoek (hurbilekoek), beldurra sortzen zidaten eta.

Eta hara non esaten didaten kanpoan, etxera itzuli behar dela zernahi konpontzeko eta ondo egoteko. Horra!
Gogo handirik gabe, hala egin dut. Kosta zait, baina egin dut etxerako bidaia, barrengo bidaia, eta... egia izaki!.

Orain belarriak erneago ditut amak kontatzen dizkidan istorioen aurrean, lehen berarengandik mar-mar huts gisa iristen zitzai-
zkidan kontuak orain informazio iturri paregabea dira. Jakintsuenetan jakintsuenarekin baino adiago egoten naiz bere hitzen
aurrean...batzuetan, jakina, haserretzen ez garenean!. Izan ere, izaera garratza du amak. Nik berriz, ergela, bere ustez. Eta “zer
kontatzen ote dio?” Esango duzue...

Bada, ez beste mundu konturik... honetakoak! Garai bateko hemengo kontuak! “honen eta haren anaia itsasoan galdu zen. Ho-
lokua eta halakua gerra denboran preso hartu zituzten. Beste huraiek ttikitatik umezurtzak dire eta mixerian bizituak dire”. Ho-
rrelakoak eta bestelakoak kontatzen dizkit, eta horiei guztiei...aitak zioena eransten diot, gerra garaiko samina, alegia. Berak behin
eta berriz adierazten zuen gerrak sufrimendu handia sortu zuela, eta hura gogoratuta gure elkarren arteko ezinikusi askoren
jatorria hura dela ikusten dut. Gure guraso eta arbasoen sufrimendua. Eta seme-alaba ginenok, ezjakintasun hutsean, sare nahasi
batean harrapatuak.

Eta ondorioz, orain amaren garraztasuna ulertu egiten dut, bere begirada iluna, bere seta (setosa baita oso gure ama), bere hizkera
zakarra. Eta ulertu ahala , bera goxatu egiten da.

Eta puzzle bat balitz bezala, istorioekin, gure familiaren eta bizilagunen historia txikia osatzen joaten da nire buruan. Eta nire sufri-
mendua eta mina txikitu egiten da, hurbilekoak hurbilago sentitu eta ulertu egiten ditut eta. Eta harropuzkeria desagertu egiten zait,
umilagoa egiten naiz, umila eta txikiagoa. Kakontzi bat besterik ez naizela konturatzen naiz. Eta gure herria pixkanaka barneratzen
zait, herritarrago sentitzen naiz, herritarrago eta... babestuago.

Eta aldi berean inguruko herriak barrendik ezagutzeko grina pizten zait, haiek ere gorriak bizituak direlakoan. Haien jendea biho-
tzean sartzeko gogoa pizten zait.
Balekite atton-amonek nire berrogeita urteetan eta haiek hilak direla sentitzen ditudala inoiz baino hurbilago, maiteago...

Mila esker amona, mezatara joaten ez nintzela nirekin hainbeste haserretu zinen arren. Mila esker bihotzez atton ixila. Mila esker .
atton-amonak. Izan zinetelako naiz, eta naizelako izango dira.

“EGI BIHURTU DUT EUSKAL KANTUEKIN DANTZA
EGITEKO NUEN AMETSA ETA OSO POZIK NAGO”

ITZIAR MENDIZABAL - LONDRESEKO ROYAL BALLETEKO LEHEN BAKARLARIA

Suitza eta Alemanian ibili ondo-
ren, iaztik hona Londresen bizi
eta lan egiten du Itziar Men-
dizabal dantzariak. Pasa den

urriaren 29an, Euskaldunak eta
Dantza galako izar nagusia izan
zen Bilboko Euskaldunan. Bera-
rekin hitz egin dugu ekitaldi honi
buruz eta bere lanari buruz.

-Zer moduz sentitu zara Euskaldu-
nan egindako saioan?

Zoragarria izan zen, benetan hunkigarria!
Dena primeran joan zen eta asko disfru-
tatu nuen etxekoentzat dantzan.

-la ia etxean dantza egiteaz gain,
koreografia ere estreinatu zenuten
Bilboko saio horretan, Lau teilatu
eta Baga Biga Boga kantu ezagune-
tan oinarritua. Berezia izan al zen
zuretzat zentzu horretan?

Oso! Beti izan nuen euskal kantekin dant-
zatzeko ametsa, hauekin hezi bait naiz eta
sentimendu oso politak ekartzen dizkida-
te gogora.Amets bat bete dudala esan de-
zaket eta Lau teilatu eta Baga Biga-z apar-
te, Txoriak Txorik esan nahai berezia du
neretzat. Gurasoek hegoak moztu gabe,
libre hegaz egiten utzi bait zidaten nere
ametsa bete ahal izateko!

-Londresen duzu orain bizitza, Suit-
zan eta Alemanian izan ondoren.
Ohitu al zara honelako hiri haun-
dian bizitzera?

Londres hiri haundia den hrren, oso irekia
da etorkinentzat eta segituan sentitu naiz
etxean. Gainera, milaka posibilitate eske-
intzen dituen hiria da, bai kulturalki eta
edozen moduko aisialdirako ere.Askotan
denbora falta zait hemen egin nahi

ITZIAR MENDIZABALEN ERRETRATU ARGAZKI BAT UTZITAKOA

ditudan gauza guztiak egiteko, lanean ordu
asko pasatzen ditugu eta.
Nolakoa da zure egunerokoa? lan
honetan? Zenbat ordu ematen ditu-
zue entsaiatzen? Asko bidaiatzen al
duzu Royal Balletekin?

Goizeko hamarretatik sei terdietara egi-
ten dugu lan egunero, ballet ezberdinak
entsaiatuz eta ikuskizuna dugun egunetan
bost terdietan entsaiatzen bukatu eta za-
zpi terdietako ikuskizunerako prestatzen
gara. Beraz, egun oso luzeak batzuetan...

MENDIZABAL, EZKERRETIK BOSGARRENA, EUSKALDUNAKO JAIALDIAREN ONDOREN IRATXE DE ARANTZIBIA

Urtean 140 bat ikuskizun egiten ditugu
hemen Londreseko Covent Garden ant-
zokian eta hortaz aparte udan Gira inter-
nacional bat izaten dugu normalean. Hau-
rreko urtean Taiwanen izan ginen.

Royal Ballet munduko konpainia
entzutsuenetakoa da. Nola izan zen
han sartzeko prozesua? Hautaketa
prozesu batean parte hartu zenuen
ala beraiek jarri ziren zurekin harre-
manetan? Fitxaketak egiten al dira
dantzaren munduan, kiroletan egi-
ten direnen antzera edo?

Leipzig-en lanean nintzela, Royal Balletare-
kin lan egiten duen “Coreologa” bat eto-
rri zen guri ballet bat irakastera eta ho-
nek nere DVD-a eskatu zidan Londresera
eramateko. Handik aste batera, Monica
Mason, Royal Balleteko zuzendariak deitu
ninduen lehen bait lehen etortzeko eska-
tuz. Londresera joan eta Lehen Bakarlari

kontratua eskeini zidan. Alde batera utzi
ezin den aukera horietako bat zen.
Etxera seguraski nahiko zenukee-
na baino gutxiagotan etorriko zara.
Zer da gehien faltan botatzen du-
zuna eta zer Londres bezalako hiri
haundi batetan gehien gustatzen
zaizuna?

Gebhien faltan botatzen ditudanak familia
eta lagunak, noski! Eta gero Itsasoa, jana-
ria, mendia, lasaitasun... Hainbeste gauza!
Baina Londresek ere badu bere xarma.
Multikulturalitatea asko gustatzen zait,

“Urruti bizi naizen arren,

herria, etxekoak eta lagu-

nak beti sentitu izan ditut
nigandik gertu ”

hiri honek jendea nola hartzen duen eta
kultura desberdinen aurrean duen tole-
rantzia eta begirunea. Oso gustura aurkit-
zen da Londresen kanpotik datorrena.
Nola mantentzen duzu familia eta
lagunekiko harremana? Telefono eta
Interneten erabiltzaile amorratua
izango zara, ez?

“Skype”, Internet bitartez telefonoz hitz
egin eta kamerarekin elkar ikusteko pro-
grama entzutetsua sortu zenetik, nere
bizitza erabat aldatu da zentzu horretan.
Familia eta lagunak kamararen bidez iku-
si ahal izateak gauzak asko errazten ditu
baina egia esan, nahiz eta dagoeneko urte
askoz Hondarribitik eta etxeko eta lagu-
nengandik urruti egon, beti sentitu izan di-
tut gertu.Azken urteetan, hori bai ukaezi-
na dela, teknologia berriek asko lagundu
digute honetan, zalantzarik ez dago.

Elkarrizketa ¥

KONTZERTU BIKAINAREKIN AMAITU DITU XATZ
ESKIFAIAK BERE 25. URTEURRENEKO OSPAKIZUNAK

ATZOKO ETA GAURKO XATZEKO KIDEAK ETA BERE SEI ZUZENDARIAK, KONTZERTUAREN AMAIERAN X.SAGARZAZU

Bere historiako sei zuzendariak
eta kide ohi ugari bildu ziren
azaroaren |2an egindako kont-
zertu oso berezian

Hondarribiko Eskifaia abesbatza 1978.
urtean sortu zen eta Javier Busto zuzen-
dari zuela, 80.eko hamarkada hasieran
ibilbide oparoa izan zuen, Europa mai-
lako zenbait lehiaketatan sariak lortuaz.

Urte horietan, Javier Bustok kontatzen
duenez,"bazegoenkoruanmutilgaztebat,
Emiliodelalinde,zuzendaritzaikastaroak
egiten hasia zena eta koruak zuzentzeko
interesa eta grina zuena”.

“JavikentsaioetanetauztenzidanEskifaia
zuzentzen,bainaegunbatean,halaxeesan
zidan:Zuzendariaizatekoetaesperientzia
hartzeko, zure korua zuzendu beharko
zenuke’, kontatu digu EmiliodelaLindek.
1985. urtea zen hura.

Urte horretan, Eskifaia abesbatzak aurre-
ra pausoa ematea erabakizuen, mutil eta
neskagazteezosatutakokoruberriasort-
zea, eta deialdia zabaldu zen.

“Gogoratzen dut nola ia 30 neska etorri
ziren abesteko gogoarekin, eta hiru edo
lau bat gizonezko, hauen aldean. Era-
baki behar izan genuen eta azkenean,
emakumez osatatuko ahots zurietako
korua egin zen, Eskifaia Gaztea izenare-
kin", gogoratzen du talde hura zuzendu

zuen Emilio de la Lindek. Talde hark, ge-
roago, Xatz Eskifaia izena hartu zuen eta
justu aurten, 25 urteko ibilbidea bete du.
Horiospatzeko,ekitaldiakantolatudituzte
azken hamabi hilabeteetan.

Emilio de la Linde gazte hura, denbora
guztihonenburuan,abesbatzenzuzendari
profesionalbilakatudaetaBartzelonandu
bere bizitza. Hara joan zen gaur emaztea
duena ezagututa.

Xatz Eskifaiak, iazko urrian, bere zuzen-
dariaintzindariaizanzenagonbidatuzuen,
taldearekin kontzertu oso bat emateko.
“Oso polita eta hunkigarriaizan zen niret-
zatdeihorijasotzea, Xatznireibilbidearen
lehenengo urratsetako bat izan zelako”,
esaten du de la Lindek.

Duela egun gutxi, azaroaren 12an, Xatz
Eskifaiakurtemugakoekitaldiakamaituzi-
tuen,JasokundeetaSagarrondoko parro-
kian egin zen kontzertu batekin.

Han, gaurko 29 abeslariekin batera, 25
urte hauetan kide izandako emakumeak
ereabesteragonbidatuzituzten.Etahaie-
kin batera egon ziren mende laurden ho-
netan zuzendariizan direnak.Emiliodela
Linde (1985 eta 1988 artean), Javier Bus-
to (1988tik 1991ra), Agustin Mendizabal
(1999-2002), Alaitz Guridi (2002-2006),
Isabel Mantecén (2006-2008) eta gaur
egungo zuzendaria, Maite Oca (aurretik,
1991 eta 1998 artean ere Xatzen buru
izan zena).

Bai eliza ia bete zuen publikoak, bai Xat-
zeko kide eta zuzendariek, asko disfruta-
tu zuten. Besteak beste, Javier Bustoren
lan bat estreinatu zuten eta baita Xabier
Leteren Habaneraren bertsio partikula-
rra, urteurrenari dedikatutako hitzekin.
Zorionak hemendik Xatz Eskifaiari eta
beste horrenbeste urterako!

Erreportajea §i°)

PUBLIKOA, XATZ HABANERA BEREZIA ABESTEN X.SAGARZAZU

DUELA 25 URTEKO LEHENENGO KONTZERTUA UTZITAKOA

LANGABE DAUDEN HONDARRIBIARREN ALDE
DIRUA BILTZEN ARI DIRA KLINK ELKARTEKOAK

Pozezko Poteak Eman kanpai-
nan parte hartzea bultzatzeko
telefono mugikor bat zozketa-
tuko du Alde Zaharrean egoit-
za duen elkarteak

Ez da lehenengo aldia, baina bai ekimen
aipagarria eta txalogarria. Hondarribiko
Klink elkarteak berriz ere martxan du
Pozezko Poteak Eman, eskupekoa utzi eta
jasotako diru hori gizarte helburuetara
bideratzeko ekimena.

KLINK ELKARTEKO ZENBAIT KIDE, SUKALDEAN X.SAGARZAZU

Oraingoan, berritasunekin dator progra-
ma hau, izan ere, bazkideen eta hauen
lagunen parte-hartzea bultzatzeko, opari
bat zozketatuko da.

Elkarteak berak igorritako oharrean
esaten denez, “eskupeko bezala uzten
den euro bakoitzeko, zozketa batetarako
zenbakia jasoko da, eta kontsumitu izan
den 10 euro bakoitzeko, beste zenba-
ki bat jasoko dute bazkideek, kontuak
egiten dituztenean. Guzti horiek Irun-
go Hondarribia kalean dagoen Movistar
dendak utzita, 440 euroko balioa duen

Sony Xperia Play telefonoa zozketan ira-
bazteko aukera izango dute.

Kanpaina honekin biltzen den diru guztia
Hondarribian langabe dauden pertsonei
bideratuko zaie, beraz, helburu oso ona
izango dute uzten diren elkartasunezko
eskupeko guztiek.

Animatu denok parte hartzera. Eta he-
mendik, gure zorionak Klink elkarteari
beste behin ere beharrean daudenak go-
goan izateagatik!

Miren Arrigain

GUADALUPEKO
KANTINA

Ana Mari eta Pili Iza Berrotaran ahizpak langile nekaezinak dira,
Guadalupeko Kantinako zerbitzaria eta sukaldaria, hurrenez
hurren. Bizitza osoa daramate bertan lanean. Bazkari eta afarien
arteko tartetxo batean Ana Marirekin hitz egin dugu.

Ana Mari, ba al dakizu kantina noiz
zabaldu zen?

1888an hasi zen, Guadalupeko gotorlekua
eraikitzen hasi zirenean. Bertan lan egi-
ten zuten langileei jaten emateko txabola
antzeko bat egin zuten, gaur egun kantina
dagoen lur-eremu berdinean. Nire amona
zena, Engrazi, hasi zen bertan lanean. Ha-
mabost seme-alaba mantendu ahal izateko,
Hondarribiko Udalak etxe bat eraikitzeko
lursaila eman zien aiton-amonei. Lan go-
gorra egin zuten hasierako txabola hura
baserri batean bilakatu arte. Denborare-
kin, ukuiluaren gainean jangela bat egin
zuten mostradore txiki batekin.

1890. urtetik aurrera, Guadalupeko
fortea inauguratu ondoren, kantinak
irekita jarraitu zuen?

Bai, fortea militarki aktibo mantendu zu-
ten, 70. ekohamarkada arte gutxi gorabe-
hera, nahiz eta berezko funtzioetarako ez
erabili. Urtetan milaka mutil gaztek egin
zuen bertan soldadutza eta gure kantinara
etortzen ziren Engrazik prestatutako pla-
terak jatera. Urtero 500-1000 soldadu

pasatzen zen fortetik, ez zen lan makala.
Familia osoak soldadu guztiekin oso erla-
zio ona mantendu dugu, oso jende jatorra
pasa zen hemendik. Amona Engrazi hasie-
ran, nire ama, nire ahizpa eta ni geroago,
eta gure seme-alabak azkenean, oso esti-
matuak sentitu gara beti.

1960an, amona Engrazik kantina saltzeko
asmoa izan zuen, baina nire amak nego-
zioarekin jarraitzea erabaki zuen, jakinda
bi alaba zituela eta horrela etorkizuna
bermatua zegoela. Ordutik aurrera, nire
ahizpa Pili sukaldean jardun da amarekin
batera eta nik, beste aldetik, jangelan zer-
bitzatzea gustuko dut, bezeroekin kontak-
tuan egoteko.

Urte guzti hauetan zehar, kantinan
bizitutako momenturen bat nabar-
mendu ahal dezakezu?

Zaila da denetatik une konkretu bat az-
pimarratzea. Hala ere, badira egun berezi
batzuk kantinan urtero ospatzen ditugu-
nak.Azaroak |ean, Santu Guztien egunean,
denboraldi bukaerako ospakizuna egiten
dugu, etortzen diren guztiei sagar tarta

eta txanpaina eskainiz. Baserritarrek, adibi-
dez, San Isidro eguna (maiatzak |5ean)
biziki ospatzen dute eta kantinan ezin da
beraientzako legatza saltsan falta. Alarde
egunak ere oso oroitzapen politak gogora
ekartzen dizkit. Atxeroak urtero etortzen
dira hamaiketakoa hartzera.

Etxean egindako sukaldaritza tradi-
zionala da zuen bereizgarria, ezta?
Betiko platera, ezagunena, Urtain izan da
dudarik gabe. Soldaduen garaian hasi ginen
bi arraultza, xolomoa, patatak eta piperrez
osatutako platera eskaintzen. Plater goxoa
eta oso merkea zen, soldaduek eskatzen
zutena. Gaur egun, xolomoa beharrean
xerra edota eskalopea jartzen dugu. Ur-
tainez gain, prestatzen ditugun bakailu eta
babarrunak nabarmentzekoak dira, leku
desberdineko jendea etortzen da espreski
horrelakoak jatera. Biarritz eta Donibane-
ko alkateak edota Elena Arzak sukaldaria,
hala nola, ohiko bezeroak dira. Guztiei
etxean egindako janaria gustatzen zaie:
zartagian prejitutako patatak, gure barat-
zean ekoiztutako letxugak edo eguneko
arraina dastatzea. Sukaldatzen dugunaren
kalitatea ez dugu inoiz jeitsiko, lehengaiak
eta prestatzeko moduak mimo haundiz
zaintzen ditugu.

Zurea negozio honetatik pasa den
hirugarren belaunaldia da.Ba al dago
familian zuen bidea jarraituko duen
hurrengorik?

Zoritxarrez, etorkizuna ez dago bate-
re ziurtatua gure artean. Gaur egun nire
ahizpa, koinata, alaba eta ni ibiltzen gara
kantinan lanean. Oso lan gogorra da, egun
osokoa. Eta ez da erraza familikoa ez den
batek horrelako bizitza onartzea. Erretre-
ta hartzeko adina daukat, baina hala ere, la-
nean jarraitzen dut. Pena haundia hartuko
nuke definitiboki erretiratzeak kantinaren
behin betiko bukaera suposatuko balu,
izan ere, kantina nire bizitza da.

Gastronomia M|

HITZEZKO TXALUPAK -
EUSKAL HERRIA - SAO
TOME GUTUNAK,
2010-201 |

Ez dira botilan sarturiko mezuak: itsaso
eta lur urrunak zeharkatu bai, baina ez
dira bidean galtzen, badakite nondik da-
tozen eta nora doazen. Josu Martinezek
eta Alfonso Etxegaraik gutunak idazten
dizkiote elkarri, eta bide batez irakurle
orori. Norbere bizimoduaz idazten dio-
te batak besteari: eguneroko gorabehe-
rak, pozak, ilusioak, minak...

SIRENEN KANTUA

Marimototsek bidaia liluragarria egingo
du itsasoaren hondora. Han ezagutuko
duen itsas laminak edo sirenak, Graxi-
lami izenekoak, ikasgai garrantzitsu bat
erakutsiko dio. Abentura hau, beste be-
hin, bere lagun taldearekin biziko du Ma-
rimototsek: Pirritx eta Porrotx lagunak,
Patakon kapitaina, eta Kaxiano Belarrio
eta Amaia Begiluze bidailagunak.

EURIA ARI DUENEAN

Album poetikoa, eguneroko errealita-
teari beste modu batez begiratzen dio-
na. Normalean, hodeiak eta euria tris-
teziarekin eta umore txarrarekin lotzen
dira, baina, hemen, baikortasunerako etal
fantasiarako ate dira: kalean nahasten
diren koloretako euritakoak, hezetasunal
ospatzen duten barraskiloak, berriz ber-
datzen diren arbolak...

AUZOLANAREN
KULTURA

Auzolana antzinako garaietatik iritsi zai-
gun lan-sistema da, komunitate bateko
kideen arteko elkarlanean oinarrituta
dagoena. Lan-sistema baino, herriak eki-
teko, antolatzeko eta bere burua eratze-
ko duen modua da.

Azterketa historikoaren eta hausnarke-
taren bidez, liburu honek gure herrian
auzolana zer izan den eta zer den azaldu
nahi du.

TANTA BATEN
ISTORIOA

"Gizakien barru-barruan, arnasa sort-
zen den lekuan, tanta ikusezin bat dago.
Inork ez du ikusten, baina hantxe dago".
Bizitzaren eta arimaren misterio handia-
ri buruzko album poetikoa eta samurra.
Leuntasunez idatzitako eta ilustratutako
kontakizun hunkigarria.

GARBIKETA

1992an gaude eta Estoniak eskuratu
berri du independentzia. Hango ne-
kazari paraje isolatu batean neska bat
agertu da; Aliide Truu amonaren barat-
zean datza akituta. Zara du izena neskak|
eta hogeita hiru urte ditu. Bahitzaileen
(emakume-trafikatzaileen) atzaparreta-
tik ihes eginez iritsi da amonaren etxau-
rrera. Honek bere etxean jaso du eta
poliki-poliki bi emakumeen arteko so-
lasak neskaren iragan gertura ekarriko
ditu. Alemaniatik zetorren ihesean.

Jesus Mari Mendizabal Bizargorri
«ARRAUN ETXEA»
HONDARRIBIA

(2011-12-03)

I) Mila bederatzi ehun
laurogeita seia,

azaroko hilaren

zortzian ezteia...

Ez dakigu eguzki

ala zen hodeia,

Patxik-Milak elkarri (ai, ai, ai!)
egin zion deia.

2) Deia ezkontzekoa

egin zuten noski,

txoil alegratu ziren
laino-ta-eguzki.

Eguzkipean erre,

hodeipean busti,
Guadalupeko Ama (ai,ai,ai!)
malko eta guzti!

3) Itsasoa alditan

betea txitxarroz,
Guadalupe ermitan

ene zenbat arroz!

Korbata gabe baina

buru tente harroz,

dena emana joan (ai, ai, ai!)
zen Patxi Katxarros.

4) Patxi Katxarros eta

Mila Berges neska

Lesakako Dolar-en

elkarri galdezka:

- Nirekin dantzarako

al zintezke presta?’

- Oi, zu baino pareja (aij, aj, ai!)
hoberikan ez da!

PATXI - MILA

Emazabel - Berges
ZILARREZKO EZTEIAK

5) Mila, Paulinorena

eta Junkalena,

Irunek eman duen

neska leialena,

galduko ez diona

etxeari lema...

Horren lekuko dago (ai, ai, ai!)
Ama Xantalena.

6) Katxarrosen semia,

San Martxialena,

mutil umoretsua,
gau-txori alaena;

beti laguntzarako

jaun serbitzalena

eta bizitzan hori (ai, ai, ai!)
da printzipalena.

7) Hondarribia-Irun,
Emazabel-Berges:

alde batera edo

berdin da aldrebes.
Hainbeste maitatuta,
jolasaren legez,

Gorkak egi bihurtu (ai, ai, ai!)
zituen bi amets.

8) Argi eta ilunak

aldien aldartez,

bi batean zaudete

hogeita bost urtez.

Eutsi goiari luze

elkarren bitartez

eta MILA ZORION (ai, ai, ai!)
gu guztion partez!

INDEPENDENTZIA GERRA HON-
DARRIBIAN

Lan honetan XIX. mendeko lehendabiziko
urteetara zuzenduko gara herriko gertae-
ra aipagarrien bila. Mende honetan, behin
eta berriz, armak izan ziren protagonis-
ta nagusiak: mende hasieran frantsesen
aurka eta gero, tamalez, anai-arteko ge-
rretan, karlistaldietan, hain zuzen.

Gaur den egunean, frantsesak eta Ipa-
rraldeko euskaldunak gure herrira on-
gietorriak eta ekonomiarako lagungarriak
baldin badira, ez zen horrela gertatu his-
torian zehar.

Nahi baino ugariagoak izan ziren setioak
eta hartze edo inbasio militarrak. Horren
ondorioz, hondarribiarrek bizia eta onda-
reak galdu izan zituzten, betiere haundi-
maundien politikaren aginduz. Haietako
batean, 1638ko setio handia, Frantziako
armadak ezin izan zuen Hondarribia bere-
ganatu eta hori da, besteak beste, herriko
jaietan ospatzen duguna.

Gaurko lanak Independentzia gerra de-
lakoa izango du aztergai.

GERRAREN KOKAPEN HISTO-
RIKOA

Frantziako iraultzaileek Luis XVl.a 1792an
hil ondoren, Espainiaren eta Frantziaren
arteko ituna apurtu eta gerra sortu zen:
Konbentzioko Gerra.

Hondarribia frantsesen esku geratu zen
1794.urtean. Hurrengo urtean, Basileako

Bake Ituna izenpetuta, frantsesek alde
egin zuten Hondarribitik, baina guztiz txi-
kitua geratu zen Hondarribia. Horren on-
dorioz, Hondarribiak plaza militar izateari
utzi zion. Hala ere, Frantzia eta Espainia
adiskidetu ondoren, berriz ere gerrara,
oraingo honetan Ingalaterraren aurka eta
Hondarribia barruan.

Hori dela eta, 1801. urtean Frantziako
Armada Penintsulara Portugalen kontra
burrukatzeko. Frantsesek, orain lagun, Iru-
nen hartu zuten ostatu eta Hondarribiak
ere ateak ireki zizkien. Gauza bera gertatu
zen sei urte geroago: armada frantsesak
Bidasoa zeharkatu eta Irunen eta Honda-
rribian ostatu.

Espainiak eta Frantziak Portugal hartuz
gero, bien arteko adiskidetasuna bukatu
zen, Napoleonek bere anaia Jose Bonapar

te Espainiako errege izendatu ondoren.

Horren ondorioz, |808ko maiatzaren 2an
Independentzia Gerra hasi zen eta orain,
1808an, frantsesak etsai Hondarribian.
1807an lagun eta 1808an etsai! Oraingo
lagun berriak ingelesak, portugaldarrak
eta espainiarrak!

GERRAREN ERAGINA HONDA-
RRIBIAN

Independentzia Gerrari buruz jakitekoa
Karlos Larrinaga historia doktoreak pri-
meran argitzen digu “Hondarribiko his-
toria” liburuan. Hona hemen bere aipua:
Gerra horretan zehar Bidasoa Beheak ez
zuen garrantzi estrategiko handirik eduki;
Frantziako tropen ostatu besterik ez zen
izan. Izan ere, Napoleon bera Irundik iga-
ro zen 1808. urtearen amaieran, Espai

niako ekintza guztiez bera arduratuko zela
erabaki zuenean. Gainera, 1810az geroz-
tik, Ebro ibaiaren iparraldeko lurraldeak
Enperadorearen esku garatu ziren.

Tokiko ikuspegiari dagokionez, hau izan
zen urte horietako gartakizunik nagusie-
netakoa: Hondarribiko kaputxinoen ko-
mentuaren okupazioa... Irailaren 27rako,
batzorde batek hartu zuen komentuaren
ardura, hiriko alkate Blas Antonio M. Sa-
sieta zela. Beratko ondasun guztiak bere
gain hartu, eta margolan onenak babes-
tutako lekuetara eraman zituzten, tropek
eta presoek komentuan ostatu har deza-
ten.

1812az geroztik,, gerraren nondik no-
rakoa aldatzen hasi zen... Frantsesak
Gipuzkoarantz hasi ziren atzera egiten,
eta lurralde honetan amaitu zen frantse-
sen aurkako erasoa. Armada anglo-espai-
niarrak Gipuzkoa eta Nafarroa okupatu
zituen...lrun 1813ko ekainaren 30ean.
Armada aliatua Irunen eta Hondarribian
kokatu zen Donostia hartu arte, 1813ko
abuztuaren 3lan, hain zuzen.

Tropak Hondarribian kokatu izanak
zenbait istilu eragin zituen. Frantsesen
okupazioaren garaian, hiria Frantziatik
ekarritako gariz, artoz eta beste hainbat
elikagaiz hornitu zen; aliatuak heldu zire-
nean , bertan behera geratu zen merkata-
ritza bide hori eta baliabideak urritu egin
ziren; hain zuzen ere, soldaduak bertan
kokatuta egotearen ondorioz elikagai eta
animalientzako bazka ugari behar zen ga-
raian.

Horren ondorioz , Baskongadetako Dibi-
sioaren soldaduak (gipuzkoarrez eta bi-
zkaitarrez osatua), Jaizkibelen kantonatu
ziren, Olearso mendian, eta inguruko bas-
serrietan ahal zuten guztia lapurtu zuten:
horrek bizilagunen kexa ugari eragin zi-
tuen. Gainera, frantsesek, alde egiten

ari zirela, arrantzaleen txalupak konfis-
katu zituztenez, egoera are eta larriagoa
bilakatu zen. Era berean, auzotarrek be-
ren etxeetan hartu zituzten ofizialak, eta
horrek kalte handiak ekarri zituen familia
horientzat.

LEGIA ETA HONDARRIBIA

Irailaren hondarrean, Pio Caro Baroja la-
gunak, Berako barojatarren etxea, Itzea,
ikusten ari nintzelarik, Fermin Legiaren
berri aipagarria eman zidan: gerrillari be-
ratarraren Hondarribiarekiko lotura. Izan
ere, 1813ko martxoaren |3an, Hondarri-
bia frantsesek hartua zelarik, Juan Martin
Legiak 15 gizon lagundurik gerrilla ekintza
izugarria gauzatu zuen: Hondarribiko gaz-
telua gauaz erasotu eta eraikinaren hiru
laurdenak erre zituen. Horren ondorioz,
Mina jeneralak Legia sargentoari tenien-
te maila eman zion. Berako gerrillariaren
ospea handia izan zen. Horren lekuko
herriak kantatturiko kopla: “Fermin Legia
/ Kontra bifio alde obia". Gure egunetan,
Fermin Legiaren estatua, Ricardo Barojak

egina, Berako txokoan ikus daiteke eta li-
buru ugarietan ere. Adibide aipagarria da
“Cadiz 2012” ospakizunen kronograman
irakurtzea: 1813ko martxoaren |3a. De-
lako egunean Fermin Legiak Hondarribiko
gaztelua eraso egin zuen.

PORTUGAL
EZAGUTZEN

Hamar egun, aire egokiturik gabeko
autoa, mapa bat eta 3.180 kilometro
aurrean genituen Portugalgo lurre-
tan zain.

Abuztuaren 7ko igandean atera ginen
gure eskualdetik Aveiro aldera, Portugal-
go Venezia bezala ezaguna den herrira. Le-
henengo gaua pasa eta leku hura ezagut-
zen hasi ginen. Kale artean monumentuak
eta zeramika deigarri ugari ikusi ondoren,
kanala aurkitu genuen, kolorezko gondo-
la eta gondolariek biziki apaintzen zuten
egun bero hartako ikuspegia.

Inguruko zenbait herritan barrena ibili
ondoren, Batalha aldera egin genuen, Gi-
zadiaren Ondarea den Monasterio ikusga-
rria ezagutzera. Eta ikusgarria diodanean,
hala esan nahi dut. Herriak ez du berez
interes turistiko haundiegirik, baina ber-
tako monasterioak, estilo gotikoko erai-
kin bikainak, bisitaldia merezi du.

Autoa, errepidea eta gure hurrengo jo-
mugaruntz abiatu ginen, Lisboaruntz, au-
rretik, etxe txuri txiki eta kaletxo hestuez
beteta dagoen Obidoseko herritxo harre-
situan geldiunea eginez. Herri osoa goial-
detik ikusi ahal da, harresian oinez ibili
ahal baita hura inguratu arte. Bidaia hasi
genuenetik bi egun pasata iritsi ginen Lis-
boara. Galtzada-harrizko zoladun kaleez
josita dago Portugalgo hiriburua, denda
ugarirekin, era guztietako jendearekin eta
monumento ikusgarriekin. Horien artean
Belemgo Dorrea, Tajo ibaiaren itsasoratze
puntuan kokatua eta itsasgora eta itsas

beheren gorabeherek tarteka wurez in-
guratzen dutena. Handik metro gutxitara
dago Aurkitzaileen Monumentua, karabela
formakoa eta alboetan Portugalgo harma-
rriak dituena, portugaldar heroi desber-
dinen estatuekin. Bi egun pasa genituen
hiria bisitatzen eta bere behatoki eta lo-
rategiez gozatzen. Leku hauetan ureztatze
sistemak aprobetxatu genituen abuztuko
bero itzelaz arintzeko, iturri publikoak ez
baitira han hemen bezain ugari.

Lisboatik oso gertu daude Sintra, Cascais
eta Estorilgo hiriak. Sintra bere gaztelu
eta jauregiengandik aski ezaguna da. Egun
bete baino gehiago behar duzu haiek de-
nak ikusteko, batzuk besteengandik urru-
ti daudelako, Sintrako Zerraren mendi
gainetan. Guztien ate aurreraino kotxez
heldu ahal zara, baina gero asko ibili beha-
rra dago jauregi edo gazteluak eta hauen
inguru eta lorategiak ikusteko.

Gure bidaiaren erdibidera iritsiak ginen
eta abuztuko su eguzkitsuaren pean ho-
rrenbeste herri, monumentu eta gaztelu
bisitatu ondoren, hegoalderantz jeistea
erabaki genuen. Geldialdiak egin genituen
Gizadiaren Ondarea den Evora herrian
eta xarma asko duen Beja izeneko herri
txiki batean, Sagres, Lago etaTavira herrie-
tara iritsi arte. Sagres bereziki ezaguna
da bere itsasargiarengatik, Atlantikorako
ikuspegi itzela eta ilunabar ikusgarria di-
tuela esana ziguten. Han izan ginen, beste
auto, karabana edo furgoneta asko beza-
la, eguzkia nola ezkutatzen zen ikusteko
asmoz. Gogoz geratu ginen, egiten zuen
lainoak ikuspegi hura edukitzea gaitzet-
si zigun eta. Hurrengo baterako irrikaz
geratu ginen eta imajinatzea besterik ez
daukagu orain.

Bidaia amaitzeko, azken egunak Tavirako
hondartzetan atseden hartzen pasa geni-
tuen, Prego do Infernoko ur gardenezko
kala ikusgarrietan. Ez da jende gehiegi iza-
ten han, heltzeko seinaleztapena ez baita
0s0 argia.

Portugal ezagutzen hamar egun pasa on-
doren, gure eskualdera bueltatu ginen,
oroitzapenean leku ikusgarri asko eta
aurten hemen bizi ezin izan dugun uda
klimatologikoa gordeta.

PasaGazteInformazio Bulegotik etainformatu zaitezikasketak,
bekak, lehiaketak, ekintzak eta txartelei buruz Ezzaizu ezer kos-
tatzen!!! edo bidali email bat gure helbidera gib@hondarribia.
net

INFORMAZIO OROKORRA

Etorri zaitez bulegoa ezagutzera eta kuxkuxeatu ikasketak,
bekak, lehiaketak, ekintzak eta txartelei buruzko informazioa!

Jabier Ugarte, 6
edo bidali email bat gure helbidera
gib@hondarribia.net (galderekin, iradokizunekin, eskeintze-
kin...)
martxan da... NEGUKO ORDUTEGIA!

Astelehenetik ostiralera 16.30etatik 20.00ak arte
Larunbatetan: 10.00etatik- 13.00etara

Informazio gehiago: gipuzkoangazte.info

LEHIAKETA

Emeki Elkarteak Berdintasunerako argazki digital lehiaketa an-
tolatu du.

Argazkiak abenduaren 20tik urtarrilaren 10era bidali beharko
dira (biak barne) korreo honetara: emekielkartea@hotmail.
com

Informazio gehiago, gure bulegoan edo www.hondarribia.org

BULETINA

Egin zaitez buletinaren harpideduna eta jaso Hondarribiko be-
rriak ostiralero!!

Gipuzkoangazte.info “TOKIAN TOKIKO” atalean

Bidasoa bizirikek ikastaro hauek antolatu

ditu azaroan ANFITRIOIAK: Xehetasuna-

ren Kultura programaren barruan turismo
alorreko profesionalentzako

Turismoaren alorrean lan egiten baduzu, har ezazu parte ANFI-
TRIOIAK: Xehetasunaren Kultura izenez Bidasoa bizirikek Bas-
queTour, Euskal Turismoko Bidai Agentzia lankide duela eta Eus-

ko Jaurlaritzaren diru-laguntzarekin antolatutako programan.

Zure gaitasun profesionalak hobetzeko aukera duzu hau eta
zerbitzuaren kalitatea indartzekoa, turistaren espektatibak ase-
betetzekoa eta arreta eta zerbitzu on bat eskaintzekoa, Xehe-

tasunaren Kultura bultzatuz.

Turismo alorreko profesionalek, zuzendariek, erdi mailako ar-
duradunek eta publikoarekin harremanetan zaudeten langile-
riak aukera ederra daukazue bezeroaren arreta zerbitzuaren

kalitatea indartzeko eta bultzatzeko prestakuntza jasotzeko.

Hauek dira azaroan emango diren ikastaroak:

* Azaroak 2:“Bezeroei inkestak egiteko teknikak”: Inkesta bat
diseinatzeko eta martxan jartzeko teknika errazak, eta emaitzak

aztertzeko gomendioak ezagutzea.

* Azaroak 16: “Adimen emozionalez zuzentzeko oinarrizko
nozioak”: Adimen emozionala enplegatuekin izaten diren ha-
rremanei nola aplikatu irakastea, pertsona bakoitzarengandik

hoberena lortzeko asmoz.

* Azaroak 23:“Bezero motak eta horien jokabidea”: Bezero mo-

tak bereiztea eta kasu bakoitzean egoki tratatzen ikastea.

* Azaroak 29:“Gomenda itzazu zure enpresako zerbitzuak eta
sustapenak’: Identifikatzea zer den garrantzitsua jakitea lanpos-
tuaz eta nola egin bezeroen aurrean ezagutza horiek egunerat-

zeko modua.

Ikastaroak dohainik dira, eta parte hartu nahi baduzu turismo@
bidasoa-activa.com helbidera idatziz edo 943 645458 telefono-
ra deituz inskribatu zaitezke, zure izen-abizenak, NAN, telefo-
noa, kontakturako e-maila, zure enpresaren izena, herria eta

zein ikastaro egin nahi duzun adieraziz.

Gazte bulegoal Bidasoa Bizirik i

NON DAGO ARGAZKIAN AGERI DEN ERAIKINA ETA
NORK ERABILTZEN DU BERE LANERAKO?

Hondarribian bada eta izan da beti
itsasoari lotuta dagoen ogibide bat, eta
arrantzaleena ez dena. Langile hauekin
zerikusia dauka argazkiko erakinak. Hona
gure hilabete honetako galdera: Non dago
eraikin hau eta nortzuk egiten dute lan
han?

Erantzuna daukazuenean, bidali Udal Eus-
kara Zerbitzura posta bidez, zuen izen-
abizenak, helbidea eta telefonoarekin ba-
tera. Helbidea, Panpinot kalea 14-16 da.
Azken eguna abenduaren 7a izango da.
Beko Errota jatetxean bi pertsonentzat
afari bikain bat izango du sari asmatzaileen
arteko zozketan aukeratzen dugunak.

Urriko aldizkarian ageri zen eskultura
bitxiari dagokionez, Javier Ugarte kalean
kokatuta dagoen Remigio Mendiburu ar-
tistaren Taloa izenekoa zela asmatu duzue
batek baino gehiagok. Eta ezagutzen ez
duzuenok, begiratu Javier Ugarte kalean,
hantxe dago eta. Zuzen erantzun duten
guztien artean, Beko-Errotan afaria iraba-
zi duena MARI CARMEN ARISTIZABAL
MENDIBURU da. Zorionak irabazleari!

Afaltzera zoazenean, eraman zurekin al-
dizkari hau, zure izena agertzen dela egiaz-
ta dezaten, eta zure NAN erakutsi.

Oharra irabazlearentzat: Zure afariaz
disfrutatzeko epe muga abenduko azken
igandea izango duzu. Aprobetxatu aukera,
beraz, lehenbailehen!

Ganbarako kutxa miatzen X

1968.KO EUSKARAZKO JAUNARTZEA ETA DAMASO
URANGA APAIZA, HIL HONETAKO ARGAZKIAN

Hilabete honetan, aldizkariaren irakurle eta lagun batek bidali digu goian ageri zaigun argazkia. Lupe Amunarrizek hauxe esan digu:
“Argazkia, 1960 eta 1961 urteetan jaiotako umeen euskarazko jaunartzea egin genuenekoa da, 1968. urteko maiatzaren 8koa. Eta
bertan, Damaso Uranga apaiza ere ageri da, gaztetan. Euskarazko jaunartzeen bigarren urtea izan zen”.

Datorren azaroaren 26an, 1961. urtean jaiotako haiek, Beko Errota jatetxean elkartuko dira bazkaria egiteko, mendieerdia be-
tetzen baitute aurten. Zorionak guztiei eta hemendik, haientzako omenaldi txikia, Lupe Amunarrizen eskutik. Eta gure partetik,
eskerrak Luperi bere haurtzarako oroitzapena guztiokin partekatzeagatik.

Animatu zaitezte zuek ere argazkiak bidaltzera! Zuen Ganbarako Kutxa edo artxibategi partikularreko irudi horiek Hondarribia
aldizkarian argitaratzea nahi baduzue, bidali Udal Euskara Zerbitzura (Pampinot Kalea, 14-16) edo posta elektronikoz, info@zifco-
municacion.com helbidera.

Eta hilero bezala, gure gomendioa: bisitatu www.guregipuzkoa.net eta Hondarribiko nahiz lurralde osoko argazki zaharrak ikusten
denbora pasatzeko aukera ederra izango duzue.

2an:JARE Arrieta Bengoetxea, Bilboko Nufio eta Irungo Ana Isabelen alaba.

5ean: GABRIELA Vazquez Dual, Donostiako Gabriel Aitor eta Donostiako Susanaren semea.

5ean: INGE Garaialde Mendizabal, Hondarribiko Haritz eta Hondarribiko Lierniren alaba.

6an: NICOLE Barberan Elortz, Irungo Jorge eta Hondarribiko Tatianaren alaba.

9an: JULIETTE Calmon, Pierre Jean Marcel eta Lararen alaba.

I0ean: HENOK Irisarri Abiy, Irungo Jorge eta Addis Abeba-ko (Etiopia) Martaren semea.

I0ean: MATEO Martinez Santafosta, Irungo Jose Antonio eta Donostiako Maria Victoriaren semea.
I2an: AKEMI Sakai Carda, Hondarribiko Uberka eta Toyohashi Aichi-ko (Japonia) Yukikoren semea.
I 5ean: ALEJANDRO Garcia Navascues, Ferroleko (A Corufa) Raul eta Irungo Alicia Pilarren semea.
I9an: ALESSANDRA Alkain Nieto, Hondarribiko Mikel eta Irungo Anaren alaba.

|9an: EIDER Eizagirre Rodriguez, Donostiako Manuel eta Donostiako Lauraren alaba.
2lean:ALAIN Zaitegi Martinez, Australiako Abel eta Donostiako Noeliaren semea.

2an: XABIER Irurtzun Zabala, Donostiakoa, eta ITZIAR ANNA Ziemkiewicz Artabe, Bilbokoa.
8an: MARKEL Enparan Ugalde, Hondarribikoa, eta OHIANA Blanco Civico, Tolosakoa.

8an: POLICARPO Eltso Zabala, Hondarribikoa, eta NATALIA Erkiaga Artola, Donostiakoa.

8an: RAFAEL Dominguez Ogazon, Irungoa, eta CAROLINA Jacinto Rial, Donostiakoa.

I 5an: EMILIO JOSE Arbelaitz Arratibel, Hondarribikoa, eta MIREN Galvany Larrouquere, Donostiakoa.
I5an: IKER Letona Apaolatza, Arrasatekoa, eta LIERNI Aranbarri Elizazu, Hondarribikoa.

I 5an: JOSE RAMON Zabaltza Zabala, Irungoa, eta VANESA Irles Mendez, Elx-eko (Alacant).

29an: IGNACIO Navascues Fernandez, Irungoa, eta CAROLINA Rogina Barbieri, Bage-koa (Brasil).
29an: NDIAGA SARR Ngon Diom, Rufisque-koa (Senegal), eta FATIMA Gadio, Thies-koa (Senegal).

8an: MIGUEL ANGEL Renteria Iraeta, Donostiakoa, eta MARIA DOLORES Bidegain Nogues, Hondarribikoa.

6an: REGINA Altzaga Kerexeta, Irungoa, 75 urte, Jaitzubiako Txakola baserrian.

8an: ANTONIA Iridoi Larruskain, Hondarribikoa, 98 urte, Kostako Arretxe enean.

I lan:JAIME Guerrero Garcia de Flores, Madrilekoa, 86 urte, Almirante Alonso kalean.
I2an: JOSE LUIS Bergaretxe Ruiz, Bilbokoa, 88 urte, Almirante Alonso kalean.

I 3an: MARIA ELENA Iginitz Agesta, Donostiakoa, 71 urte, Jaitzubiako Menope etxean.
14an: MANUEL ANTONIO Garcia Meaza, Donostiakoa, 77 urte, Uria harresian.

I4an: MANUEL Cabello Garcia, Herrera-koa (Sevilla), 91 urte, San Gabriel Egoitzan.
I8an: MARIA CARMEN Eizagirre Ondartza, Donostiakoa, 89 urte, San Gabriel Egoitzan.
2lan: JOAQUIN Arruabarrena Mariezkurrena, Zubietakoa, 80 urte, Gibeleta etxadian.
24an: CONSUELO Loinatz Sorzabalbere, Hondarribikoa, 82 urte, San Pedro kalean.
24an: MAGDALENA Errazkin Jauregi, Hondarribikoa, 81 urte, Irunen.

24an: RAMON Sagartzazu Miranda, Hondarribikoa, 84 urte, kale Nagusian.

27an:JOSE RAMON Etxabe Zubizarreta, Eskoriatzakoa, 82 urte, Bordari kalean.

30an: MANUEL Goikoetxea Lartzabal, Hondarribikoa, 76 urte, Madalengain Baserrian.

Altak Jaiotzak: .......ccooeereureercunen. 12, eta kanpotik etorriak: 62. Bazkide berriak:
Bajak Hildakoak: ..........ccocvvvvrrvrrcc.. 14, eta herritik joanak: 23. - 15 gizon eta 6 emakume. Horietatik 12
Biztanle kopuru orokorra: .........ceceeenn. 16.597 bizilagun. heldu, 9 haur.

- Guztira 20.

Demografia ki

Fermin Olaskoaga

| Uriko eguraidiaren dawak | R RSN

Tenperaturarik gorena:

29,7° C, hilaren lean.

Tenperaturarik beherena:

Bataz besteko tenperatura:

- 22 euskaraz, 72 gaztelaniaz eta 0 bes-

Bataz besteko hezetasuna:

Euri-litroen kopurua:

5,4° C, hilaren 2l ean. telakoak.
21,2° C. - Guztira: 94 liburu.
% 72.
69,8 mm.

Egunik euritsuena:

hilaren 28an 30,5 mm.

Egun euritsuak:

Euri indartsuenen unea............ccuuu....... hilaren 28ko 0,45etan 24,0 mm/orduko.

Mailegatutako liburuak:

- 385 euskaraz, 1811 gaztelaniaz eta 48

Elur egunak:

Kazkabar egunak:

Ekaitz egunak:

Behe-lainoko egunak:

lhintz egunak:

Zeru oskarbia:

Zeru lainotua:

Zeru estalia:

Eguzki kopurua:

Bataz besteko presioa:

1029,4 milibar, hilaren 8an.

Presiorik gorena:

Presiorik beherena:

991,0 milibar, hilaren 24an.

Haizea >55 Km/ord.:

bestelakoak.
10 egun. - Guztira: 2244 liburu.
0 egun.
(z)egun. Gehien mailegatutako liburuak:
egun. Haurrak:
0 egun. N o )
- Euskeraz: PRAP, Lilia.- 1001 ipuin.- Ibai-
15 egun.
zabal.-
9 egun. .
15 egun - Gazteleraz:IBANEZ.-Las mejores aven-
! turas de Mortadelo y Filemén.-Ed. B.
7 egun.
180,8 ordu.
1019,6 milibar, | | Helduak:

- Euskeraz: LERTXUNDI, Anjel.- Etxeko
hautsa.- Alberdania

5 egun. - Gaztelaniaz: DUENAS, Maria.- El tiem-

Haizerik indartsuena:

hilaren 27ko 01,50tan 89m/orduko.

po entre costuras.- Temas de Hoy

Txitxarroa (Trachurus trachurus): 1.853,60 kilo.
Hegalaburra (Thunnus thynnus): 18.526,00 kilo.
Atun moja (Thunnus obesus): 3.431,00 kilo.
Hegaluzea (Thunnus alalunga): 431.505,00 kilo.
Listau (Euthynnus pelamis): 22.210,00 kilo.
Lanpo (Euthynnus pelamis): 3.660,30 kilo.

Itsas aingira (Conger conger): 10,80 kilo.
Makarela (Scomber japonicus): 21.171,80 kilo.
Muxar handia (Diplodus sargus): 217,00 kilo.
Txangurroa (Cancer pagurus): 1.342,00 kilo.
Salpa edo Sabia (Sarpa salpa): 729,80 kilo.
Bestelakoak: 704,10 kilo.







